ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն
	28.02.2025թ.

	
	01/34-2/3944-2025

	Ձեր 18.02.2025թ. N ՆՄ/ԱՄ-2/4174-2025 գրությամբ ներկայացված «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու և ՀՀ աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ (այսուհետ՝ Նախագիծ) հայտնում ենք հետևյալը.
Ներկայացված նախագծով առաջարկվում է անհուսալի վարկեր ունեցող անձանց տնտեսական ակտիվության խթանման միջոցառումն իրականացնելու նպատակով 2025թ.-ի առաջին եռամսյակում 3000 շահառուի համար պետական բյուջեով նախատեսված հարկային եկամուտներից և պետական տուրքերից հատկացնել 121.5 մլն դրամ:
ՀՀ կառավարության 12.12.2024թ.-ի N 1990-Լ որոշմամբ հաստատվել է անհուսալի վարկեր ունեցող անձանց տնտեսական ակտիվության խթանման միջոցառումը (այսուհետ՝ Միջոցառում) և իրականացման կարգը (այսուհետ՝ Կարգ), որոնք ուժի մեջ են մտնում սույն թվականի փետրվարի 1-ից:
Միջոցառման շրջանակում շահառուին տրվում է ֆինանսական աջակցություն՝ շահառուի աշխատավարձից և դրան հավասարեցված վճարումներից հաշվարկված եկամտային հարկի գումարի 100%-ի չափով, որն ուղղվում է անհուսալի վարկային պարտավորության մարմանը: Աջակցությունը տրամադրվում է՝ սկսած շահառու ճանաչվելուն հաջորդող ամսվա 1-ից:
Ըստ Կարգի 8-րդ կետի՝ միասնական սոցիալական ծառայությունը յուրաքանչյուր ամսվա 25-ին համակարգի միջոցով իրականացնում է շահառուների՝ աշխատավարձի և դրան հավասարեցված այլ վճարումների գծով նախորդ ամսվա համար հաշվարկված եկամտային հարկի գումարի հարցում, և սահմանված գործընթացներն ապահովելուց հետո՝ իրականացվում է աջակցության գումարների փոխանցումը բանկերի և վարկային կազմակերպություններին:
Ելնելով վերոգրյալից՝ հայտնում ենք, որ Նախագծով ներկայացված վերաբաշխման ենթակա գումարները պետք է հաշվարկվեն և վճարվեն ոչ թե եռամսյակային կանխատեսումների հիման վրա, այլ ելնելով վերոնշյալ գործընթացների իրականացման արդյունքում ձևավորված շահառուների վերաբերյալ փաստացի տվյալներից:
Ինչ վերաբերում է տեխնիկական խնդիրներին, ապա անհրաժեշտ է հանել Նախագծին կից ներկայացված Հավելված N 7-ը։

